
 
 

 
  

Advent ella 
stizun dil vitg 

 
 

 
Preziai habitonts e hosps da Ruschein e Ladir 

 
 

Era uonn vulein nus embellir Vies temps d’advent. Nossa stizun dil vitg envida cordialmein da far 
diever dallas bialas purschidas pil temps da fiastas. Specialmein era en quei temps pascheivel pos-
siblitescha la stizun da s’entupar e dar ina paterlada cun persunas enconuschentas ed aunc nu-
nenconuschentas. 
 

Independentamein sche Vus essas alla tscherca d’ingredienzas per far creflis, forsa per preparar 
Vies vin cauld da casa ni per cuschinar in menu festiv, en nossa biala stizun anfleis segir il neces-
sari. Bugen cusseglia il persunal dalla stizun amicabel e cumpetent en cass da damondas e 
giavischs individuals ni alla tscherca da products pil mintgadi. 
 
Denter auter purschin nus carn d’aulta qualitad dalla mazlaria Pally a Curaglia. Naturalmein eis 
ei era puspei pusseivel d’empustar plattas da carn ni da fondue chinoise dalla mazlaria Bonolini 
a Glion - tschei onn ein la damonda ed il resun stai positivs tiella clientella dalla stizun e tier lur 
hosps. Era vegetarians anflan products varionts ella stizun dil vitg. Sco accumpignament pil menu 
festiv astga ina buna butteglia vin buc muncar. En nies sortiment anfleis denter auter bien vin dil 
Signeradi. 
 
Sin giavisch mettan las vendidras dalla stizun bugen ensemen bials canasters da schenghetg te-
nor giavisch individual. Medemamein san nos bons, ils products regiunals che vegnan purschi ni 
vignettas per l’autostrada esser schenghetgs adattai.  
 

Sco usitau valan uras d’avertura specialas pil temps da fiastas e pils emprems gis digl onn niev 
en stizun. Dapli informaziuns anfleis directamein en stizun, sin nossa pagina d’internet 
www.prima-ruschein.ch ni els loghens che nos placats pendan a Ruschein e Ladir. 
 

Nus engraziein da cor per Vossa fideivladad e giavischein in bi temps d’advent e bialas fiastas da 
Nadal a Vus. 
 
 

Cordials salids 
 
La suprastonza dalla Cooperativa Stizun Ruschein 
 
Ruschein, el december 2025 

